
New Scientist het onlangs op sy webwerf
(www.newscientist.com) berig dat
radioteleskoop-antennas in Noord-Amerika,

Mev. Marina Joubert, 'n woordvoerder van Suid-

Afrika se Square Kilometer Array (SKA) -

teleskoopprojek, het in 'n verklaring gesé dié proses, bekend as Electronic Very Long Baseline
Interferometry (e-VLBI), laat sterrekundiges toe om besonder hoé resolusie-radiobeelde van
verafgeleé sterrestelsels te neem.

“Sterrekundiges van die EXPReS-projek kon danksy Europa se Joint Institute for VLBI en die
GEANT2-hoé-bandwydte, pan-Europese netwerk, wat deur die navorsingsnetwerk-organisasie
Dante bestuur word, daarin slaag om die wéreld se eerste interkontinentale teleskoop te skep,” het
Joubert gesé.

EXPReS, 'n driejaarprojek geborg deur die Europese Kommissie, is daarmee belas om teleskope op
dié vier vastelande in 'n netwerk te verbind en om die data elektronies in werklike tyd te korreleer.

Teleskope in Chili, Duitsland, Italié, Nederland, Puerto Rico, Swede en Suid-Afrika is volgens haar
vir dié projek met mekaar verbind.

Sterrekundiges maak volgens New Scientist lank reeds gebruik van gekombineerde waarnemings
van verskeie individuele teleskope.

Dié proses, bekend as interferometrie, produseer dieselfde resolusie as 'n enkele radioskottel wat
so wyd sou wees as wat die afstand tussen die afsonderlike antennas is. Die e-VLBI-projek se
grootte laat sterrekundiges volgens mnr. Chris Salter van die Arecibo-observatorium in Puerto Rico
toe om beelde te neem teen tien keer die resolusie van die Hubble-ruimteteleskoop.

Voorheen is ooreenstemmende data van verskillende teleskope opgeneem en in koeverte na 'n
sentrale versamelpunt gepos.

Nou kan data in werklike tyd oor veseloptiese kabels gestuur word om oombliklike saamgestelde
beelde te vorm wat sterrekundiges in staat stel om maklik vir opvolgwaarnemings, soos met
snelveranderende supernovas, te beplan.

“Die skaal en krag van die EXPReS-projek kan die manier hoe sterrekundiges na die heelal kyk,
revolusionér verander deurdat hulle van oor die wéreld kan saamwerk,” het mnr. Dai Davies,
bestuurder van Dante, gesé. — Saamgestel deur Fanie van Rooyen

